
Transcription du poème
Texte

Je fuz jadis engendré de deux Roys :
De l’un j’estois heritier premier né.
Roy apres luy, selon les humains droitz,
De l’autre aussi je tiens un frerɇ aisné.
Ce frere m’a son royaume donné
Ornant mon chef d’une noble coronne.
Dont volontiers je laissɇ & habandonne
A mon second ce royal heritage,
Aymant trop mieux ce qu’icy ou [[on]] me donne,
Que d’estre Roy au monde d’avantage.

